
zelatan 
«Asma zak, asma zak» 
Ipar Irlandan pintaketa galanta izan 

omen da orain dela gutxi «Soldauzka 
honi ez». Eta gazte jendeak, Isabel II. lo-
r iosaren ag indupean j a r r i nahi ez 
duela-ta, bilerak eta manifestaldiak egin 
omen ditu bazter guztietan. «Britaindar 
soldadu on bakarra, soldadu hila da» 
errepikatu dute IRA-koek. Eta, hitz 
batez, istilua franko. 

Abertzaleek, Irlanda Batua eta Eskatua 
eskatzen dutenek, paretetako «graffiti» 
horien alde eman dute beren iritzia: «Ir-
landa ez da Bretainia Nagusiko parte. 
Beraz, Isabel II.aren osteak, atzerritar os-
teak dira. Bestela esanda: okupazioko in-
darrak. Irlandako araxoa konpontzeko, 
beraz, lehendabiziko urratsa hau da: Har-
mada arrotz eta okupatzaileak hanka 
egitea. Eta bigarren urratsa, autodetermi-
nazio eskubideaz baliaturik, Eire osoak, 
Ipar eta Hego Irlandek, bat egitea». Eta, 
horren guztiaren ondonotzat, hau esan 
dute: «Okupazio horren habe nagusia den 
Britaindar Harmadari, ez. Eta, beraz, 
Londresen zerbitzutan antolatua den sol-
dauzka honi, ez». 

Okupazioaren eta Eireren erdibiketaren 
aldeko britaindar partiduek berehala lortu 
dute «kontsentsua»: «Nondik nahi datorre-
larik ere, bortxakeria kondenatzen dugu, 
eta, oso bereziki, legetasuna onartu ez, 
eta borroka harmatuari eusten dioten fa-
zista-arrazista madarikatuak. Ordenuaren 
zerbitzariek dute indar harmatua erabil-
tzeko eskubidea, eta beste inork ez. Ir-
landa Britainia Nagusiko parte da; parte 
sakratua. Eta Ipa irlandarrak, britainda-
rrak dira eta izango dira. Hala biz. Pare-
tetan agertu diren grafiti lotsagarri ho-
riek, hortaz, geure indar guztiez gai-
tzesten ditugu. Ohoragarri zaigu, hain 
zuzen, Isabel II.ren agindupean demok-
razia eta lurralde hauen britaindartasuna 
zaintzea. Soldauzka honi, bai, beraz». 

Eta gauzak horrela, irlandar kasetari 
bat agertu da, harroxko eta xuri: Sol-
dauzka honi ez, eta IRA-ren bedeinka-
zioa? proposatzen zaigunari ere ez. Ni 
errotik nago harmada guztien aurka...». 
Beste azken datu bat asmakizuna osa-
tzeko: kasetari horrek ez omen du obje-
tore fama handirik, eta Maze-ko gartzela 
ez du sekula zapaldu. 

Hortaz, hona hemen asmakizuna: 
«Noren zerbitzutan ari da kasetari hori? 
Isabel II.aren inperioarenean, ala Eire 
Askatu eta Batuarenean?». Asma zak... 
asma zak... 

Eta erantzuna datorren astean. 
TXILLARDEGI 




